
1.0 ᓇᓗᓇᐃᕐᓯᒋᐊᕈᑦ  

ᐃᓛᒃᑯᑦ 6 ᓄᓘᔮᓕᕆᓂᕐᒥ ᐊᖏᕈᑎᓂᑦ ᐋᖅᑮᓯᒪᒻᒪᑦ ᐱᓕᕆᕕᓕᕆᓂᕐᒥᒃ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐊᒻᒪᓗ 
ᐱᒋᐊᕈᑎᔅᓴᓂᑦ ᑮᓇᐅᔭᓂᑦ, ᑕᐃᔭᐅᕙᒻᒥᔪᑦ ᐃᒫᒃ ᑮᓇᐅᔭᑦ (BSCF). ᑮᓇᐅᔭᑦ ᐃᑲᔫᓯᐊᖅᑖᕆᓯᒪᔭᖏᑕ ᐃᓚᒋᒻᒪᒍ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᑦ (ᑲᑐᔾᔨᖃᑎᒌᒃᑯᑦ) ᐊᐃᕙᒍᑕᐅᓯᒪᔪᑦ ᓄᓘᔮᓕᕆᓂᕐᒥ ᐊᖏᕈᑏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᑐᕌᖓᓪᓗᑎᒃ 
ᐃᑲᔫᑎᖃᕈᒫᕐᓂᐊᖅᑐᑎᒃ ᐱᕙᓪᓕᐊᑎᑦᑎᓂᖏᓐᓂ ᐃᓄᓐᓄᑦ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᒋᔭᐅᔪᓂᑦ 
ᓯᕗᓪᓕᐸᐅᑦᑎᐅᔾᔨᓯᒪᓪᓗᑎᒃ ᐃᑲᔪᖃᑦᑕᓂᐊᕐᓂᕐᒥᒃ ᐃᓄᓐᓄᑦ ᑎᒥᖁᑎᒋᔭᐅᔪᓂᑦ ᖃᓂᒋᔭᓕᓐᓂᑦ ᓄᓘᔮᓕᕆᓂᕐᒥ.    
 
ᐃᑲᔫᑏᑦ ᑮᓇᐅᔭᓄᑦ ᓇᓗᓇᐃᖅᑕᐅᓯᒪᓲᑦ ᐱᒋᐊᕋᓱᓐᓂᖏᓐᓄᑦ ᑮᓇᐅᔭᓕᐅᕋᓱᐊᖅᑐᑎᒃ ᓴᓇᓂᕆᓛᖅᑕᖓ ᑕᐃᒪᓐᓇᓪᓗᐊᖅ 
ᐊᕐᕌᒍᑕᒫᑦ ᐃᑲᔫᑎᖃᖃᑦᑕᓂᐊᖅᑐᑎᒃ $250,000ᓂᑦ ᑲᑐᔾᔨᖃᑎᒌᖏᑦ ᐹᕕᓐᓛᓐ ᓴᕕᕋᔭᔅᓴᓂᑦ ᐅᔭᕋᓐᓂᐊᖅᑏᓪᓗ. 
ᓯᕗᓂᔅᓴᑎᓐᓂ ᐃᑲᔫᑕᐅᖃᑦᑕᓂᐊᖅᑐᑦ ᐋᖅᑭᑦᑕᐅᖃᑦᑕᓂᐊᖅᑐᑦ ᓯᕗᓕᖅᑎᓄᑦ ᑲᑎᒪᔨᓂᑦ ᓄᓘᔮᓕᕆᓂᕐᒧᑦ ᐊᖏᕈᑎᓄᑦ.    
 
ᐃᓛᒃᑯᑦ 6 ᐃᒪᐃᓕᖓᒻᒪᑦ ᑲᑐᔾᔨᖃᑎᒌᒃᑯᑦ ᑲᒪᒋᔭᖃᖃᑦᑕᓂᐊᕐᖓᑕ ᐋᖅᑭᔅᓱᐃᓂᕐᒥᒃ ᐊᐅᓚᓂᕐᒧᑦ ᐋᖅᑭᓯᒪᓂᐅᓂᐊᖅᑐᓂᑦ 
ᑮᓇᐅᔭᐃᑦ ᐱᔾᔪᑎᒋᓪᓗᒋᑦ. ᓯᑎᐱᕆ 2015ᒥ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᑲᔪᓯᑎᑦᑎᔪᒻᒪᑕ ᐱᖁᔨᕗᖔᕈᒻᒥᑦ ᑎᓕᓯᓪᓗᑎᒃ 
ᑲᑭᕙᒃ ᑲᑐᔾᔨᖃᑎᒌᖏᓐᓂ ᐊᐅᓚᑦᑎᖃᑦᑕᖁᓪᓗᒋᑦ ᑮᓇᐅᔭᓂᑦ. ᑲᑭᕙᒃ ᑲᑐᔾᔨᖃᑎᒌᖏᑦ ᐱᖃᑕᐅᖃᑦᑕᕇᕐᖓᑕ 
ᐱᔨᑦᑎᕋᐅᑎᖃᖃᑦᑕᓂᕐᒥᒃ ᐊᒻᒪᓗ ᑮᓇᐅᔭᖃᖅᑎᑦᑎᖃᑦᑕᓂᕐᒥᒃ ᐃᑲᔪᕐᓂᐊᕐᖓᑕ ᐃᓄᓐᓂᑦ ᑲᔪᓯᑎᑦᑎᓂᕐᒥᒃ 
ᐱᖃᑕᐅᓂᕐᓴᐅᖃᑦᑕᖁᓪᓗᒋᑦ ᐱᓕᕆᕕᓕᕆᓂᕐᒥᒃ ᐋᖅᑭᔅᓱᐃᖃᑦᑕᕐᓗᑎᒃ, ᐊᐅᓚᑦᑎᖃᑦᑕᕐᓗᑎᒃ 
ᐊᐅᓚᓂᖃᖅᑎᑦᑎᖃᑦᑕᕐᓗᑎᓪᓗ ᐊᑑᑎᓕᒻᒥᑦ, ᐃᖏᕐᕋᓂᖃᑦᑎᐊᖅᑐᓂᑦ ᐱᓕᕆᕕᓐᓂᒃ ᐃᓚᓕᐅᔾᔭᐅᕙᓪᓕᐊᓗᑎᒃ 
ᑮᓇᐅᔭᐃᑦ ᐱᔾᔪᑎᒋᓪᓗᒋᑦ ᑕᒪᓐᓇ ᐋᖅᑭᐹᓪᓕᑎᑦᑎᓂᐊᕐᖓᑦ ᑲᑭᕙᒃ ᑲᑐᔾᔨᖃᑎᒌᒃᑯᑦ ᐱᓕᕆᔪᓐᓇᕐᓂᖓᓐᓂᒃ 
ᐱᔨᑦᑎᖃᐅᑎᖃᖃᑦᑕᓂᕐᒥᒃ ᐃᓄᓐᓄᑦ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᒋᔭᐅᔪᓂᑦ ᐊᒻᒪᓗ ᐃᓄᓐᓄᑦ ᓇᒻᒥᓂᖅ 
ᐃᖅᑲᓇᐃᔭᕐᕕᖁᑎᔅᓴᖏᓐᓂᒃ ᐱᓇᓱᐊᕈᒪᖃᑦᑕᖅᑐᓄᑦ. ᑲᑐᔾᔨᖃᑎᒌᒃᑯᑦ ᑲᑭᕙᒃᑯᓪᓗ ᑲᑐᔾᔨᖃᑎᒌᓐᓂᐊᖅᑐᑦ ᐋᖅᑮᓗᑎᒃ 
ᑮᓇᐅᔭᐃᑦ ᐋᖅᑭᓯᒪᓂᕆᓂᐊᖅᑕᖏᓐᓂᒃ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ.   
 
ᑖᒃᑯᐊ ᑮᓇᐅᔭᐃᑦ ᐋᖅᑭᓯᒪᓂᕆᓂᐊᖅᑕᖏᑦ ᑎᑎᕋᖅᑕᐅᓯᒪᔪᑦ ᐃᑲᔫᑎᖃᕐᓂᐊᕐᖓᑕ ᑲᑐᔾᔨᖃᑎᒌᖏᓐᓄᑦ 
ᖃᐅᔨᒪᑦᑎᐊᖃᑦᑕᓂᐊᕐᖓᑕ ᑮᓇᐅᔭᐃᑦ ᐊᑑᑎᓕᓐᓂᒃ ᐃᑲᔫᑎᖃᕈᓐᓇᓂᐊᕐᓂᖏᓐᓂᒃ ᓄᓇᑖᖃᑕᐅᓯᒪᔪᓄᑦ ᓄᓇᓕᓐᓂᑦ 
ᐊᑑᑎᑎᑦᑎᓯᓐᓈᕐᓗᑎᒃ ᑲᑐᔾᔨᖃᑎᒌᒃᑯᑦ ᑲᒪᒋᔭᔅᓴᒫᖏᓐᓂᒃ ᒪᓕᑦᑐᒋᑦ ᐊᖏᕈᑏᑦ. ᑮᓇᐅᔭᐃᑦ ᐋᖅᑭᓱᖅᑕᐅᓯᒪᔪᑦ 
ᐃᑲᔫᑎᖃᕈᒫᕐᓂᐊᖅᑐᑎᒃ ᑕᒪᒃᑮᓐᓂᒃ ᐃᑲᔪᖅᑕᐅᔭᕆᐊᖃᕐᐸᑦᑐᑦ  ᑐᔅᓯᕋᐅᑎᒋᓯᒪᓗᐊᖅᑕᖏᓐᓂᒃ ᐱᓇᓱᐊᕈᑎᓂᑦ, ᐊᒻᒪᓗ, 
ᐃᑲᔫᑎᒋᔪᒫᕐᓂᐊᕐᓯᒪᔭᖏᓐᓂᒃ.   
 
ᐊᐅᓚᑦᑎᖃᑦᑕᑎᓪᓗᒋᑦ ᑮᓇᐅᔭᓂᑦ, ᑲᑭᕙᒃ ᑲᑐᔾᔨᖃᑎᒌᖏᑦ ᖃᓄᓕᒫᖅ ᐱᓇᓱᐊᖃᑦᑕᓂᐊᖅᑐᑦ ᑎᑭᐅᒪᑎᑦᑎᒐᓱᐊᕐᓗᑎᒃ 
ᑮᓇᐅᔭᓂᑦ ᐊᑐᐃᓐᓇᐅᔪᓂᑦ ᐃᑲᔪᖃᑦᑕᕐᓗᑎᒃ ᐱᓇᓱᐊᕐᐸᑦᑐᓂᑦ ᓈᒻᒪᔅᓴᓯᑎᑦᑎᒋᐊᖃᑦᑕᓂᐊᕐᖓᑕ ᐊᓯᖏᓐᓂᒃ 
ᐃᑲᔫᑕᐅᕙᑦᑐᓂᑦ ᐊᒻᒪᓗ ᐱᓕᕆᕕᓕᕆᓂᕐᒧᑦ ᐃᑲᔫᑕᐅᕙᑦᑐᓂᑦ. ᑮᓇᐅᔭᐃᑦ ᐊᐅᓚᑕᐅᖃᑦᑕᓂᐊᖅᑐᑦ ᑮᓇᐅᔭᐃᑦ ᐊᕐᕌᒍᒥ 
ᐊᑐᐃᓐᓇᐅᓚᐅᖅᑐᑦ ᑲᔪᓯᑎᑕᐅᒋᐊᕈᓐᓇᖃᑦᑕᕐᓗᑎᒃ ᐊᕐᕌᒍᒋᓂᐊᓕᕐᒥᔭᖓᓐᓄᑦ, ᐊᑐᕆᐊᑐᙱᓪᓗᑎᒃ ᑮᓇᐅᔭᓂᑦ 
ᑕᕝᕙᓂᑐᐊᑯᓗᒃ ᐊᕐᕌᒍᒥ ᐊᑐᐃᓐᓇᐅᕕᒋᓚᐅᖅᑕᖏᓐᓂ.    
 
ᑮᓇᐅᔭᐃᑦ ᐃᓚᒋᔭᐅᒻᒪᑕ ᐱᓕᕆᔾᔪᑕᐅᕙᑦᑐᓄᑦ ᐋᖅᑭᑦᑕᐅᓯᒪᓪᓗᑎᒃ ᓄᓘᔮᓕᕆᓂᕐᒥ ᐊᖏᕈᑎᑎᒍᑦ 
ᐃᑲᔫᑎᖃᖃᑦᑕᓂᐊᕐᖓᑕ ᓇᓗᓇᐃᖅᑕᐅᓯᒪᔪᓄᑦ ᐃᓐᓄᑦ ᑎᒥᐅᔪᓄᑦ.1 ᑮᓇᐅᔭᓂᑦ ᐱᓇᓱᐊᖃᑦᑕᕈᓐᓇᓂᐊᖅᑐᑦ ᑎᒥᐅᔪᑦ 
ᐊᑎᓕᐅᖅᑕᐅᓯᒪᒍᑎᒃ ᓄᓘᔮᓕᕆᓂᕐᒥ ᓇᓗᓇᐃᖅᑕᐅᓯᒪᔪᑦ ᐃᓄᓐᓄᑦ ᑎᒥᐅᔪᑦ ᐊᑎᓕᐅᖅᑕᐅᓯᒪᕕᖓᓐᓂ (DIFL).2 
ᑲᑐᔾᔨᖃᑎᒌᖏᑦ ᐊᑐᐃᓐᓇᐅᒻᒪᑕ ᐃᑲᔪᕈᓐᓇᖅᑐᑎᒃ ᐊᑎᓕᐅᖅᑕᐅᒍᒪᓐᓂᕈᔅᓯ ᐊᑎᓕᐅᖅᑕᐅᕕᐅᕙᑦᑐᒧᑦ.    

                                                           
1 “ᓇᓗᓇᐃᖅᑕᐅᓯᒪᔪᖅ ᐃᓄᓐᓄᑦ ᑎᒥᐅᔪᖅ” ᑐᑭᓕᒃ ᑎᒥᐅᔪᖅ ᐱᖃᑕᐅᔪᓐᓇᖅᑐᖅ “ᐃᓄᓐᓄᑦ ᑎᒥᐅᓂᖓᓂᒃ” ᑐᑭᖓ ᒪᓕᑦᑐᒍ ᐃᓛᒃᑯᑦ 24ᒥ 
ᓄᓇᑖᕈᑎᓂᑦ ᐊᒻᒪᓗ ᓱᓕ: ᐊᑎᓕᐅᖅᑕᐅᓯᒪᑉᐸᑦ ᐃᓄᓐᓄᑦ ᑎᒥᐅᔪᑦ ᐊᑎᓕᐅᖅᑕᐅᓯᒪᕕᖓᓂ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ ᐋᖅᑭᐅᒪᑎᑕᐅᕙᑦᑐᒥ 
ᒪᓕᑦᑐᒍ ᑎᑎᕋᕐᓯᒪᓂᖓ 24.7.1 ᓄᓇᑖᕈᑎᓂᑦ, ᐊᒻᒪᓗ, ᐱᓕᕆᐊᖃᖃᑦᑕᖅᑲᑦ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᖓ ᓄᓇᕗᑦ ᐃᓗᐊᓂ.  
2 http://www.qia.ca/sites/default/files/files/Publications/difl_a_eng.pdf 
 

http://www.qia.ca/sites/default/files/files/Publications/difl_a_eng.pdf

2.0 ᐱᓕᕆᕕᓕᕆᓂᕐᒥᒃ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐱᒋᐊᕈᑎᔅᓴᑦ ᑮᓇᐅᔭᑦ − 
ᑐᕌᒐᓪᓗᐊᑕᐃᑦ  

ᒪᓕᑦᑐᑎᒃ ᐃᓛᒃᑯᑦ 6.3.2 (ᑭ)-ᒥᒃ ᓄᓘᔮᓕᕆᓂᕐᒥ ᐊᖏᕈᑏᑦ ᑮᓇᐅᔭᑦ ᐃᑲᔫᑕᐅᒍᒫᕐᓂᐊᕐᓯᒪᒻᒪᑕ ᓇᓗᓇᐃᖅᑕᐅᓯᒪᔪᓄᑦ 
ᕿᑭᖅᑕᓂ ᐃᓄᐃᑦ ᑎᒥᖁᑎᖏᓐᓄᑦ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᔅᓴᒥᒃ ᐱᒋᐊᖅᑎᑦᑎᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᔪᓐᓇᕐᓂᖏᓐᓂᒃ ᒪᑯᓂᖓ ᓯᕗᓪᓕᐸᐅᑦᑎᐅᔾᔭᐅᒍᒫᕐᓂᐊᕐᓯᒪᔪᓂᑦ:   
 

• ᓇᓂᓯᓂᖅ ᐱᒋᐊᕈᑎᔅᓴᓂᑦ ᐊᑭᑐᔫᑎᓄᑦ ᐊᒻᒪᓗ ᑮᓇᐅᔭᓕᕆᔾᔪᑎᔅᓴᓂᑦ; 
• ᐊᐅᓚᑦᑎᓂᕐᒥᒃ ᐱᕙᓪᓕᐊᑎᑦᑎᓂᖅ; 
• ᑲᔪᓰᓐᓇᖅᑐᒥᒃ ᐱᓕᕆᕕᓕᕆᓂᖅ; 
• ᑮᓇᐅᔭᓕᕆᓂᖅ; 
• ᑳᓐᑐᓛᑦ ᐊᒻᒪᓗ ᓂᐅᕕᖃᑦᑕᕐᓂᖅ; ᐊᒻᒪᓗ  
• ᐃᖅᑲᓇᐃᔭᖅᑐᓕᕆᓂᖅ. 

 
ᐃᑲᔪᖅᑕᐅᔪᒪᔪᑦ ᐱᓇᓱᐊᕈᑎᒋᕙᑦᑕᖏᑦ ᐊᖏᖅᑕᐅᖃᑦᑕᓂᐊᖅᑐᑦ ᐱᓕᕆᐊᖃᕐᓂᐊᑎᓪᓗᒋᑦ ᓈᒻᒪᑦᑐᓂᑦ 
ᑐᕌᒐᓪᓗᐊᑕᖏᓐᓄᑦ. ᑕᒪᒃᑯᐊ ᐱᓇᓱᐊᕈᑏᑦ ᐃᓱᒪᒋᔭᐅᖃᑦᑕᓂᐊᖅᑐᑦ ᑲᒪᒋᔭᐅᕙᓪᓕᐊᔪᑦ−ᐊᑐᓂᑦ 
ᑲᒪᒋᔭᐅᖃᑦᑕᕐᓂᖏᓐᓂᒃ.  
 
ᐊᒻᒪᓗᑦᑕᐅᖅ, ᐃᓕᓴᕐᓯᓯᒪᒋᓪᓗᑎᒃ ᑭᓪᓕᖃᖅᑎᑕᐅᖃᑦᑕᕐᓂᐊᕆᐊᔅᓴᖏᓐᓂᒃ ᑮᓇᐅᔭᓂᑦ ᑖᒃᑯᓇᙶᕐᓯᒪᔪᓂᑦ 
ᐱᓕᕆᕕᓕᕆᓂᕐᒧᑦ ᑮᓇᐅᔭᓂᑦ, ᑲᒪᒋᔭᐅᓗᐊᖃᑦᑕᓂᐊᖅᑐᓂᑦ ᑕᒪᒃᑯᐊ ᓂᕈᐊᖃᑦᑕᓂᐊᕐᒥᔪᑦ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ. 
ᑲᒪᒋᔭᐅᓗᐊᖃᑦᑕᓂᐊᖅᑐᑦ ᐃᑲᔫᑕᐅᒍᒫᕐᓂᐊᕐᓯᒪᔪᓄᑦ ᓲᕐᓗ ᐱᓕᕆᓂᐅᔪᓄᑦ ᐱᓕᒻᒪᔅᓴᐃᓂᕐᒨᖓᔪᓂᑦ ᐊᒻᒪᓗ 
ᐃᓕᓐᓂᐊᓂᕐᒨᖓᔪᓂᑦ ᐋᖅᑭᓱᖅᑕᐅᓯᒪᔪᓂᑦ ᐊᑑᑎᖃᕈᒫᕐᓂᐊᖅᑐᑎᒃ ᐊᑕᐅᓯᐅᙱᑦᑐᒧᑦ ᑎᒥᐅᔪᒧᑦ. 
ᑲᒪᒋᔭᐅᓗᐊᖃᑦᑕᓂᐊᖅᑐᑦ  ᑲᒪᒋᔭᐅᒃᑲᓐᓂᖃᑦᑕᓂᐊᕐᒥᔪᑦ ᐃᑲᔪᕐᓗᑎᒃ ᒪᓕᑦᑎᑦᑎᓗᑎᒃ ᐱᔨᑦᑎᕋᐅᑎᒋᕙᑦᑕᖏᓐᓄᑦ 
ᐊᒻᒪᓗ ᐃᓚᐅᕕᒋᔪᒪᔭᖏᓐᓄᑦ ᐃᓄᓐᓄᑦ ᑎᒥᐅᔪᑦ.  
 
ᓇᓂᓯᖃᑦᑕᕐᓂᖅ ᐱᒋᐊᕈᑎᔅᓴᓂᑦ ᐊᑭᑐᔫᑎᓂᑦ ᐊᒻᒪᓗ ᑮᓇᐅᔭᖃᖅᑎᑦᑎᒍᑕᐅᕙᑦᑐᓂᑦ ᑖᒃᑯᓇᙵᑦ ᐱᓕᕆᕕᓕᕆᓂᕐᒧᑦ 
ᑮᓇᐅᔭᓂᑦ ᑲᒪᒋᔭᖃᖃᑦᑕᓂᐊᖅᑐᑦ ᐃᑲᔫᑕᐅᕙᑦᑐᓄᑦ. ᑖᒃᑯᐊ ᑮᓇᐅᔭᐃᑦ ᑐᕌᖓᔪᑑᙱᒻᒪᑕ 
ᑮᓇᐅᔭᖃᖅᑎᑦᑎᒍᑕᐅᒍᒫᕐᓂᐊᕐᓗᑎᒃ ᐱᒋᐊᕈᑎᔅᓴᐃᓐᓇᕐᓄᑦ ᐊᑭᑐᔫᑎᓄᑦ ᐊᒻᒪᓗ ᑮᓇᐅᔭᓕᕆᒍᑎᔅᓴᓂᑦ, ᐅᕝᕙᓘᓐᓃᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐃᑲᔫᑎᒋᒍᒫᕐᓂᐊᕐᓯᒪᔭᖏᓐᓄᑦ ᐱᓕᕆᐊᓄᑦ.  
 
ᕿᒥᕐᕈᑎᓪᓗᒋᑦ ᐱᓇᓱᐊᕈᑕᐅᓯᒪᔪᓂᑦ, ᑲᑭᕙᒃ ᑲᑐᔾᔨᖃᑎᒌᖏᑦ ᖃᐅᔨᒪᒋᐊᖃᑦᑕᓂᐊᖅᑐᑦ ᑐᔅᓯᕋᐅᑏᑦ 
ᖃᐅᔨᓴᖅᑕᐅᖃᑦᑕᕋᓗᐊᕐᒪᖔᑕ ᐊᑭᒋᒐᔭᖅᑕᖓᓄᑦ ᑐᕌᖓᑦᑎᐊᕋᓗᐊᕐᒪᖔᑕ ᑐᔅᓯᕋᐅᑕᐅᓯᒪᔫᑉ ᐱᓕᕆᐊᖑᒍᒪᔫᑉ 
ᖃᓄᐃᓕᔭᐅᒍᑎᒥᓂᖓᓄᑦ.   

3.0 ᒪᓕᒐᐃᑦ ᐱᓇᓱᐊᖃᑕᐅᔪᓐᓇᓂᕐᒧᑦ 

1) ᐃᓄᓐᓄᑦ ᓇᒻᒥᓂᕆᔭᐅᔪᑦ ᐊᒻᒪᓗ ᐊᐅᓚᑕᐅᔪᑦ ᑎᒥᐅᔪᑦ ᐊᐅᓚᓂᓖᑦ ᕿᑭᖅᑕᓂ ᓄᓇᓕᓐᓂᑦ ᐊᒻᒪᓗ 
ᑎᑎᕋᖅᑕᐅᓯᒪᔪᑦ ᓄᓘᔮᓕᕆᓂᕐᒥ ᓇᓗᓇᐃᖅᑕᐅᓯᒪᔪᑦ ᐃᓄᓐᓄᑦ ᑎᒥᐅᔪᑦ.3  

2) ᓯᕗᓪᓕᐸᐅᑦᑎᐅᔾᔨᖃᑦᑕᓂᐊᖅᑐᑦ ᓇᓗᓇᐃᖅᑕᐅᓯᒪᔪᓂᑦ ᕿᑭᖅᑕᓂ ᐃᓄᓐᓄᑦ ᑎᒥᐅᔪᓂᑦ ᐊᐅᓚᓂᓕᓐᓂᑦ ᑕᓪᓕᒪᓂᑦ 
ᓄᓇᓕᓐᓂᑦ ᐃᓚᓕᐅᔾᔭᐅᓯᒪᔪᓂᑦ ᓄᓘᔮᓕᕆᓂᕐᒥ ᐊᖏᕈᑎᓂᑦ. ᑖᒃᑯᐊ ᓄᓇᓖᑦ: ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᓴᓂᕋᔭᒃ, 
ᐃᒡᓗᓕᒃ ᐊᒻᒪᓗ ᒥᑦᑎᒪᑕᓕᒃ. 

3) ᓯᕗᓪᓕᐸᐅᑦᑎᐅᔾᔨᖃᑦᑕᓂᐊᖅᑐᑦ ᓇᓗᓇᐃᖅᑕᐅᓯᒪᔪᓂᑦ ᕿᑭᖅᑕᓂ ᐃᓄᓐᓄᑦ ᑎᒥᐅᔪᓂᑦ ᐃᓚᐅᔪᒪᔪᓄᑦ 
ᐊᒻᒪᓗ/ᐅᕝᕙᓘᓐᓃᑦ ᐱᓕᕆᐊᖃᕈᓐᓇᖅᑐᓄᑦ ᓱᓇᒃᑯᑖᖃᖅᑎᑦᑎᓂᕐᒥᒃ ᐱᔨᑦᑎᕋᐅᑎᖃᕐᓂᒥᓪᓗ ᐃᑲᔪᕐᓗᑎᒃ 
ᐅᔭᕋᓐᓂᐊᕐᓂᓕᕆᓂᕐᒥᒃ.  

                                                           
3 ᑕᐃᒪ ᐱᓇᓱᐊᖅᑐᖅ ᐊᑎᓕᐅᖅᑕᐅᓯᒪᓐᓂᖏᑉᐸᑦ ᓇᓗᓇᐃᖅᑕᐅᓯᒪᔪᑦ ᐃᓄᓐᓄᑦ ᑎᒥᐅᔪᑦ ᐊᑎᓕᐅᖅᑕᐅᓯᒪᕕᖓᓐᓂ, ᓲᕐᓗ 
ᐱᓕᕆᐊᕐᒥᑦ ᐱᒋᐊᖅᑎᑦᑎᔪᒪᓂᐊᖅᑲᑦ, ᑲᑐᔾᔨᖃᑎᒌᒃᑯᑦ ᐊᒻᒪᓗ ᑲᑭᕙᒃᑯᑦ ᐃᑲᔪᕋᔭᖅᑐᑦ ᐊᑎᓕᐅᖅᑕᐅᔪᓐᓇᓂᐊᕐᖓᑦ ᑎᒥᐅᔪᖅ 
ᐊᑎᓕᐅᖅᑕᐅᓯᒪᕕᒻᒥ ᑮᓇᐅᔭᓂᑦ ᑐᓂᓯᔭᐅᓚᐅᙱᓐᓂᖓᓂ.   

4) ᐱᓕᕆᐊᑦ ᓈᒻᒪᒋᐊᓖᑦ ᑐᕌᒐᓪᓗᐊᑕᐅᔪᓄᑦ. ᓯᕗᓪᓕᐸᐅᑦᑎᐅᔾᔭᐅᖃᑦᑕᓂᐊᖅᑐᑦ ᐱᓕᕆᐊᑦ ᐱᔾᔪᑎᓖᑦ 
ᑲᒪᒋᔭᐅᓪᓗᐊᑕᖃᑦᑕᓂᐊᖅᑐᓂᑦ.  

5) ᑎᒥᐅᔪᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ ᐲᕐᓯᕕᐅᓚᐅᖅᑎᓪᓗᒋᑦ ᐊᑭᓖᑦ ᑕᒫᓂ ᐅᖓᑖᓂ $1 ᒥᓕᐊᓐ 
ᐱᖃᑕᐅᔪᓐᓇᖏᑦᑐᑦ ᐃᑲᔪᖅᑕᐅᓂᕐᒧᑦ.  

6) ᐱᖃᑕᐅᔪᓐᓇᐃᓪᓕᑎᑕᐅᖃᑦᑕᓂᐊᖅᑐᑦ ᐱᓇᓱᐊᕐᓯᒪᔪᑦ ᐃᑲᔪᓯᐊᖅᑖᕇᕐᓯᒪᔪᑦ ᑲᑭᕙᒃ ᑲᑐᔾᔨᖃᑎᒌᖏᓐᓂ ᐊᒻᒪᓗ 
ᐱᔭᕇᕐᓯᓯᒪᙱᑉᐸᑕᓗ ᐱᓕᕆᐊᕆᔪᒫᕐᓂᐊᕐᓯᒪᔭᖓᓂᒃ, ᐅᓂᒃᑳᓕᐅᖃᑦᑕᕆᐊᖃᕐᓯᒪᓂᖓᓂᓪᓗ ᐊᑐᕐᓯᒪᙱᑉᐸᑕ, 
ᒪᓕᙱᑉᐸᑕᓗ ᑲᓇᑕᒥ ᑮᓇᐅᔭᓕᐊᓄᑦ ᐱᓕᕆᔨᓂᑦ ᐅᕝᕙᓘᓐᓃᑦ ᐊᓯᖏᓐᓂᒃ ᒪᓕᒐᖅᑎᒍᑦ ᐊᐅᓚᑦᑎᔨᐅᔪᓂᑦ 
ᑎᒥᐅᔪᓂᑦ. ᐃᓱᒪᒋᔭᐅᒋᐊᕈᓐᓇᖅᑐᑦ ᐱᓕᕆᐊᔅᓴᑦ ᐃᓚᓕᐅᔾᔨᓯᒪᔪᑦ ᓈᒻᒪᑦᑐᒥᒃ ᐱᓕᕆᕕᖓᓐᓂᒃ 
ᒪᑭᑎᑦᑎᒋᐊᒃᑲᓐᓂᕋᓱᓐᓂᕐᒥᒃ, ᓴᓗᒻᒪᕐᓴᐃᓂᕐᒥᒃ ᐅᕝᕙᓘᓐᓃᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐸᕐᓇᐅᒻᒥᑦ.   

7) ᐱᖃᑕᐅᔪᓐᓇᐃᓪᓕᑎᑦᑎᖃᑦᑕᓂᐊᖅᑐᑦ ᐱᓇᓱᐊᕐᓯᒪᔪᓂᑦ ᐊᑐᖅᑐᐊᖅᑎᑕᐅᓯᒪᔪᓂᑦ ᐊᑭᓕᔅᓴᖅᑖᕐᓯᒪᔪᓂᑦ ᐅᖓᑖᓂ 
90 ᐅᓪᓗᐃᑦ ᑖᒃᑯᓄᖓ ᐱᓕᕆᕕᐅᔪᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᓄᑦ:   

i) ᓇᓕᑐᐃᓐᓇᖏᓐᓄᑦ ᐊᕕᑦᑐᕐᓯᒪᓂᐅᔪᓂᑦ ᐃᓄᓐᓄᑦ ᑲᑐᔾᔨᖃᑎᒌᖑᔪᓄᑦ ᐅᕝᕙᓘᓐᓃᑦ ᑎᒥᖁᑎᒋᔭᐅᔪᓄᑦ 
ᑲᑐᔾᔨᖃᑎᒌᓄᑦ ᓄᓇᕗᒻᒦᑦᑐᓄᑦ;   

ii) ᓄᓇᕗᑦ ᑐᙵᕕᒃᑯᑦ ᑎᒥᖓᑦ; 
iii) ᐊᑐᖅᑐᐊᕐᕕᒃ ᑯᐊᐳᕇᓴᓐ; 
iv) ᕿᑭᖅᑖᓗᒻᒥ ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ; 
v) ᓄᓇᕗᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ. 

7) ᐱᓇᓱᐊᖅᑐᑦ ᐃᑲᔫᓯᐊᕐᓯᒪᔪᑦ ᐊᒻᒪᓗ/ᐅᕝᕙᓘᓐᓃᑦ ᐊᑐᖅᑐᐊᕐᓯᒪᔪᑦ ᐅᕝᕙᓘᓐᓃᑦ ᐊᑐᖅᑐᐊᖅᑐᑦ ᐱᓇᓱᐊᕈᓐᓇᖅᑐᑦ 
ᐃᒪᐃᑦᑑᑉᐸᑦ:  

i) ᐊᑐᖅᑕᖏᓐᓂᒃ ᐊᑭᓖᖃᑦᑕᕐᓯᒪᓂᖓ ᓈᒻᒪᒋᔭᐅᑉᐸᑦ; 
ii) ᐱᓇᓱᐊᖅᑐᖅ ᑐᓂᓯᖃᑦᑕᕐᓯᒪᑉᐸᑦ ᐅᓂᒃᑳᓕᐊᕆᒋᐊᖃᕐᐸᑦᑕᖏᓐᓂᒃ ᐊᓯᖏᓐᓂᓪᓗ ᑎᑎᖅᑲᓂᑦ; 
iii) ᓈᒻᒪᖏᑦᑐᑦ ᐊᑐᖅᑐᐊᕐᓯᒪᔭᖏᑦ ᐊᑭᓕᖅᑕᒥᓂᕆᑉᐸᒋᑦ;  
iv) ᐱᓕᕆᐊᖅ ᐃᓚᖃᖅᑲᑦ ᓈᒻᒪᑦᑐᒥᒃ ᐱᓕᕆᕕᓕᕆᓂᕐᒥᒃ ᒪᑭᑎᑦᑎᒋᐊᒃᑲᓐᓂᕋᓱᓐᓂᕐᒥᒃ, ᓴᓗᒻᒪᕐᓴᐃᓂᕐᒥᒃ, 

ᐅᕝᕙᓘᓐᓃᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐸᕐᓇᐅᒻᒥᑦ. ᐃᑲᔪᖅᑕᐅᔪᓐᓇᕋᔭᖅᑐᖅ ᑕᐃᒪᐃᑦᑐᒧᑦ 
ᐱᓕᕆᓂᐅᓂᐊᖅᑐᒧᑦ ᐊᑕᐅᓯᐊᑐᐃᓐᓇᕐᓗᓂ ᑭᓯᐊᓂ.  

 
ᐱᓇᓱᐊᖅᑐᑦ ᐃᑲᔫᓯᐊᖅᑖᓚᐅᕐᓯᒪᓂᑯᐃᑦ ᑕᕝᕙᙵᑦ ᑮᓇᐅᔭᓂᑦ ᐱᓇᓱᐊᖃᑕᐅᖃᑦᑕᕈᓐᓇᔾᔮᖏᑦᑐᑦ ᒪᕐᕉᓐᓂᒃ ᐊᕐᕌᒎᓐᓂᒃ 
ᐱᓕᕆᐊᖓᑕ ᐱᔭᕇᕐᕕᒥᓂᖓᓂ ᓇᓪᓕᕐᕕᖃᕐᓗᓂ. ᐃᓱᒪᒋᔭᐅᒋᐊᖃᑦᑕᓂᐊᕐᒥᔪᑦ ᐱᓕᕆᐊᑦ ᐊᔾᔨᒌᙱᑐᒡᒍᑎᓂᑦ 
ᑐᖏᓕᕇᓐᓂᓖᑦ.   

4.0 ᐱᓕᕆᐊᖑᔪᓐᓇᖅᑐᑦ 
1) ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᖅ ᐊᒻᒪᓗ ᐱᓕᕆᕕᓕᕆᓂᖅ ᑭᖑᓂᐊᒍᑦ ᑲᒪᒋᔭᐅᖃᑦᑕᕐᓂᖏᑦ ᐃᓚᖃᕈᓐᓇᖅᑐᑦ 

ᑭᓯᐊᓂ ᑭᓪᓕᖃᔾᔮᖏᑦᑐᑦ ᑖᒃᑯᓄᖓ:  
i. ᑮᓇᐅᔭᓕᕆᓂᕐᒧᑦ ᐃᑲᔪᕐᓂᖅ ᐊᒻᒪᓗ ᐃᓕᓐᓂᐊᕐᓂᖅ; 
ii. ᐊᐅᓚᑦᑎᓂᕐᒧᑦ ᐊᒻᒪᓗᐊ ᓯᖏᓐᓂᒃ ᑲᒪᒋᓪᓗᐊᑕᖃᑦᑕᓂᐊᖅᑕᖏᓐᓄᑦ ᐱᓕᒻᒪᓴᕐᓂᕐᒧᑦ ᑐᕌᖓᔪᓄᑦ 

ᐱᓕᕆᕕᖓᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᔪᒧᑦ; 
iii. ᐃᑲᔪᖅᑎᐅᓂᕐᒥᒃ ᐅᕝᕙᓘᓐᓃᑦ ᐊᔪᕆᕐᓯᐅᔾᔨᔨᐅᓂᕐᒥᒃ. 

2) ᐱᓕᕆᕕᓕᕆᓂᕐᒥᒃ ᐱᒋᐊᖅᑎᑦᑎᔪᒫᕐᓂᐊᕐᓗᓂ−ᐅᐸᓗᖓᐃᔭᕐᓂᕐᒧᑦ ᐊᑭᖏᑦ ᐃᓚᖃᑐᐃᓐᓇᕆᐊᓖᑦ ᑭᓯᐊᓂ 
ᑭᓪᓕᖃᔾᔮᖏᑦᑐᑦ ᑖᒃᑯᓄᖓ:  

i. ᒪᓕᒐᓕᕆᓂᕐᒧᑦ ᐊᑭᖏᑦ; 
ii. ᐊᔪᕐᓇᕋᔭᙱᒻᒪᖔᖅ ᖃᐅᔨᓴᕐᓂᐅᔪᓄᑦ; 
iii. ᓂᐅᕐᕈᑎᖃᕐᓂᕐᒧᑦ ᖃᐅᔨᓴᕐᓂᐅᔪᓄᑦ; 

iv. ᐱᓕᕆᕕᓕᕆᓂᕐᒧᑦ ᐸᕐᓇᐃᓂᕐᒧᑦ; 
v. ᐱᓕᕆᕕᓕᕆᓂᕐᒧᑦ ᖃᐅᔨᓴᕐᓂᕐᒧᑦ; 
vi. ᐃᓪᓗᕐᔪᐊᓂᑦ ᖃᐅᔨᓴᕐᓂᕐᒧᑦ ᐊᒻᒪᓗ ᕿᒥᕐᕈᓂᕐᒧᑦ: 
vii. ᐋᔩᖃᑎᒌᒍᑎᖃᕐᓂᕐᒧᑦ; 

3) ᐱᓕᕆᕕᓕᕆᓂᕐᒥᒃ ᐱᒋᐊᖅᑎᑦᑎᓂᕐᒧᑦ, ᐱᕙᓪᓕᐊᑎᑦᑎᓂᕐᒧᑦ ᐅᕝᕙᓘᓐᓃᑦ ᐊᖏᓪᓕᒋᐊᖅᑎᑦᑎᓂᕐᒧᑦ ᐊᑭᖏᓐᓄᑦ 
ᐃᓚᖃᕈᓐᓇᖅᑐᑦ ᑭᓯᐊᓂ ᑭᓪᓕᖃᔾᔮᖏᑦᑐᑦ ᑖᒃᑯᓄᖓ:  

i. ᐱᓕᕆᕕᓕᕆᓂᕐᒧᑦ ᐸᕐᓇᐃᓂᖅ; 
ii. ᓂᐅᕕᕐᓂᕐᒧᑦ ᐊᑭᑐᔫᑎᓂᑦ ᐱᖁᑎᓂᑦ; 
iii. ᐱᓕᕆᕕᒻᒥᑦ ᑎᒍᓯᕙᓪᓕᐊᓂᕐᒧᑦ; 
iv. ᐊᐅᓚᓂᖏᓐᓄᑦ ᐊᑭᖏᓐᓂᒃ ᐱᒋᐊᖅᑎᑦᑎᓂᕐᒨᖓᔪᓂᑦ; 
v. ᑮᓇᐅᔭᓕᕆᔾᔪᑎᔅᓴᓂᑦ ᐋᖅᑭᔅᓱᐃᓂᕐᒧᑦ ᓈᒻᒪᑦᑐᒥᒃ ᐱᓕᕆᕕᖓᓐᓂᒃ ᒪᑭᑎᑦᑎᒋᐊᒃᑲᓐᓂᕋᓱᓐᓂᕐᒥᒃ, 

ᓴᓗᒻᒪᕐᓴᐃᓂᕐᒥᒃ ᐅᕝᕙᓘᓐᓃᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐸᕐᓇᐅᒻᒥᑦ.    

4) ᐱᓕᕆᐊᑉ ᐃᓚᒋᔪᓐᓇᖅᑕᖏᑦ ᑲᑎᓯᒪᒍᓐᓇᖅᑐᑦ ᐊᑐᕆᐊᖃᖅᑕᖏᓐᓄᑦ ᓈᒻᒪᔅᓯᑎᑦᑎᒪᓂᐊᖅᑲᑕ ᐱᓇᓱᐊᖅᑑᑉ 
ᐊᒻᒪᓗ ᐱᓕᕆᐊᖓᓐᓄᑦ. ᐊᑕᐅᓯᐅᙱᑦᑐᒥᒃ ᐃᑲᔫᑎᔅᓴᖅᑕᖃᑐᐃᓐᓇᕆᐊᓕᒃ ᐱᓕᕆᐊᖓ ᐃᓚᖃᖅᑲᑦ 
ᐱᕙᓪᓕᐊᑎᑦᑎᓂᕐᒧᑦ ᑐᖏᓕᕇᓂᑦ ᐊᑐᖅᑕᐅᒐᔭᖅᑐᓂᑦ. 

5) ᐱᓕᕆᐊᖑᔪᓐᓇᖅᑐᑦ ᑕᑯᑎᑦᑎᔭᕆᐊᓖᑦ ᐊᑭᒋᒐᔭᖅᑕᖓᓂᒃ ᐱᔾᔪᑎᒋᓪᓗᒋᑦ ᐊᑭᑐᔫᑏᑦ ᐊᑭᓕᕐᓱᐃᔾᔪᑎᒋᒍᒪᔭᖏᑦ.  

6) ᑲᑭᕙᒃ ᑲᑐᔾᔨᖃᑎᒌᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᕐᓯᑐᐃᓐᓇᕆᐊᓖᑦ ᐊᑐᖅᑕᐅᓂᐊᕐᓂᖏᓐᓂᒃ 
ᑮᓇᐅᔭᐃᑦ ᐃᑲᔪᕐᓗᑎᒃ ᐸᕐᓇᐅᑎᓂᑦ ᓈᒻᒪᑦᑐᓂᑦ ᐱᓕᕆᐊᑉ ᑐᕌᒐᖏᓐᓄᑦ, ᐊᒻᒪᓗ ᐃᑲᔫᑎᖃᕐᓂᐊᖅᑐᓂᑦ ᐃᓄᓐᓄᑦ 
ᐊᒥᓱᓄᑦ. ᑖᒃᑯᐊ ᐸᕐᓇᐅᑏᑦ ᐊᑐᕆᐊᖃᖅᑎᑎᙱᑦᑐᑦ ᐱᓇᓱᐊᖅᑐᒥᒃ ᑭᓯᐊᓂ ᒪᓕᒃᑲᔭᖅᑐᑦ ᑕᑯᑎᑦᑎᓯᒪᑉᐸᑦ 
ᐱᔭᕆᐊᖃᖅᑕᖓᓂᒃ ᐊᒻᒪᓗ ᑲᑐᔾᔨᖃᑎᒌᓐᓂᕐᒥᒃ. ᑖᒃᑯᐊ ᐸᕐᓇᐅᑏᑦ ᒪᑯᓂᖓ ᐃᓚᖃᕈᓐᓇᖅᑐᑦ: 

i) ᑲᔪᓯᑎᑦᑎᓂᕐᒧᑦ ᐱᓕᕆᕕᓕᕆᓂᕐᒥᒃ ᐃᓕᓐᓂᐊᑎᑦᑎᓂᕐᒥᒃ; 
ii) ᐱᕙᓪᓕᐊᑎᑦᑎᓂᕐᒥᒃ ᐅᕝᕙᓘᓐᓃᑦ ᓂᐅᕕᕐᓂᕐᒥᒃ ᑭᓱᑐᐃᓐᓇᕐᓂᑦ ᐊᑐᖅᑕᐅᔭᕆᐊᓕᓐᓂᑦ 

ᐱᓕᕆᕕᓕᕆᓂᕐᒥᒃ ᐃᓕᓐᓂᐊᑎᑦᑎᓂᕐᒧᑦ;   
iii) ᐊᓯᖏᑦ ᐸᕐᓇᐅᑏᑦ ᐊᑐᖅᑎᑦᑎᔪᑦ ᑕᑯᖅᑯᔾᔭᐅᓯᒪᔪᒥᒃ ᐱᔭᕆᐊᖃᖅᑕᖓᓂᒃ ᐊᒻᒪᓗ ᐃᓱᒪᒋᔭᐅᓯᒪᔪᒥᒃ 

ᐃᑲᔫᑎᖃᕐᓂᕆᓂᐊᖅᑕᖓᓂᒃ.  

ᐊᕐᕌᒍᑕᒫᑦ ᐃᓕᔭᐅᖃᑦᑕᓂᐊᕐᓂᖏᑦ ᑮᓇᐅᔭᑦ ᑕᐃᒪᐃᑦᑐᓄᑦ ᐱᓕᕆᐊᓄᑦ ᐊᖏᖅᑕᐅᖃᑦᑕᓂᐊᖅᑐᑦ ᑮᓇᐅᔭᐃᑦ 
ᐱᔾᔪᑎᒋᓪᓗᒋᑦ ᐅᖃᐅᔾᔨᒋᐊᖅᑎᓂᑦ ᑲᑎᒪᔨᕋᓛᕐᓂᑦ.  

ᐱᖃᑕᐅᔪᓐᓇᔾᔮᖏᑦᑐᑦ ᐊᑭᓕᕐᓱᕆᐊᓖᑦ 

ᐱᓕᕆᐊᑦ ᐊᑐᕇᕐᓯᒪᔪᑦ ᐅᕝᕙᓘᓐᓃᑦ ᐱᓕᕆᐊᕐᒥ ᐊᑭᓕᐅᑕᐅᓯᒪᔪᑦ ᐊᑐᕇᕐᓯᒪᔪᑦ ᓯᕗᓂᐊᒍᑦ ᐊᖏᖅᑕᐅᕕᖓᑕ 
ᑐᑭᓯᔭᐅᓯᒪᖃᑦᑕᓂᐊᖅᑐᑦ ᐱᖃᑕᐅᔪᓐᓇᖏᓐᓂᖏᓐᓂᒃ  

5.0 ᑮᓇᐅᔭᐃᑦ ᐊᒥᓲᓂᖏᑦ 

1) ᐊᒥᓲᓂᕐᐹᖏᑦ ᑮᓇᐅᔭᐃᑦ ᐊᑐᓂᑦ ᐊᖏᖅᑕᐅᓯᒪᔪᑦ ᐱᓇᓱᐊᕈᑕᐅᓯᒪᔪᓄᑦ ᐊᒻᒪᓗ ᐃᓕᓯᒍᑕᐅᔭᕆᐊᓖᑦ 
ᐃᒪᐃᓕᖓᖃᑦᑕᓂᐊᖅᑐᑦ:  

ᐱᓕᕆᐊᑉ ᖃᓄᐃᑦᑑᓂᖓ ᐃᑲᔫᑕᐅᓂᐊᖅᑐᑦ 
ᐊᒥᓲᓂᖏᑦ 

ᑮᓇᐅᔭᐃᑦ 
ᐃᓕᔭᐅᔭᕆᐊᖃᕋᔭᖅᑐᑦ 

ᓈᒻᒪᔅᓯᑎᑦᑎᒍᑕᐅᔭᕆᐊ
ᖃᖃᔭᖅᑐᑦ ᐊᓯᖏᓐᓄᑦ 

ᐃᑲᔫᑕᐅᓯᒪᔪᓄᑦ  
ᐱᓕᕆᕕᓕᕆᓂᖅ 
(ᐃᓄᒻᒧᑦ ᐊᑕᐅᓯᕐᒧᑦ)  

$10,000 0% ᐄ 

ᐱᓕᕆᕕᓕᕆᓂᖅ 
(ᖃᑦᑎᑐᐃᓐᓇᕐᓄᑦ) 

$25,000 0% ᐄ 

ᐱᓕᕆᕕᓕᕆᓂᕐᒥᒃ 
ᐱᒋᐊᖅᑎᑦᑎᒍᒫᕐᓂᐊᓂᕐᒧ
ᑦ 

$10,000 10%−ᖏᑦ ᐃᑲᔫᑕᐅᔪᑦ 
ᐊᒥᓲᓂᖏᑕ 

ᐄ 

ᐱᓕᕆᕕᒻᒥᒃ 
ᐱᒋᐊᖅᑎᑦᑎᓂᕐᒧᑦ  

$10,000 10%−ᖏᑦ ᐃᑲᔫᑕᐅᔪᑦ 
ᐊᒥᓲᓂᖏᑕ 

ᐄ 

ᐱᓕᕆᕕᒻᒥᑦ 
ᐊᖏᓪᓕᒋᐊᖅᑎᑦᑎᓂᕐᒧᑦ 

$25,000 10%−ᖏᑦ ᐃᑲᔫᑕᐅᔪᑦ 
ᐊᒥᓲᓂᖏᑕ 

ᐄ 

2) ᑕᐃᒪ ᐃᓄᒻᒧᑦ ᓇᒻᒥᓂᕆᔭᐅᓂᖓ ᑐᖔᓃᑉᐸᑦ 100% ᑮᓇᐅᔭᐃᑦ ᐊᒥᓲᓂᖏᑦ ᒪᓕᖃᑦᑕᓂᐊᕐᒥᔪᑦ ᐳᓴᓐᑎᖓᓂᒃ 
ᓄᓇᑖᖃᑕᐅᓯᒪᔫᑉ ᓇᒻᒥᓂᖃᕐᓂᖓᓂᒃ. ᖃᑦᑏᓐᓇᐅᓂᕐᐹᕆᔪᓐᓇᖅᑕᖏᑦ 51% ᐃᓄᒻᒧᑦ 
ᓇᒻᒥᓂᕆᔭᐅᔭᕆᐊᖃᖃᔭᖅᑐᖅ. ᐃᓱᒪᒋᔭᐅᒋᐊᕋᔭᕐᒥᔪᑦ ᐱᓕᕆᐊᑦ ᐃᑲᔫᑎᖃᕐᐸᑦᑐᑦ, ᓲᕐᓗ ᐃᖅᑲᓇᐃᔭᖅᑎᑦᑎᔪᑦ, 
ᐃᓄᓐᓂᑦ.  

3) ᑮᓇᐅᔭᓂᑦ ᐱᔪᓐᓇᓂᐊᖅᑲᑕ ᑖᒃᑯᓇᒥᑦ ᓈᒻᒪᔅᓯᑎᑦᑎᒍᑕᐅᔭᕆᐊᖃᕋᔭᖅᑐᖅ ᐊᓯᖏᓐᓂᒃ ᐃᑲᔫᑕᐅᕙᑦᑐᓂᑦ. 
ᑮᓇᐅᔭᐃᑦ ᑮᓇᐅᔭᖅᑖᕐᕕᔅᓴᑑᒍᒫᕐᓂᐊᕐᓗᑎᒃ ᐋᖅᑭᓯᒪᙱᒻᒪᑕ. ᑕᐃᒪ ᐊᓯᖏᑦ ᑮᓇᐅᔭᖃᖅᑎᑦᑎᒍᑕᐅᕙᑦᑐᑦ 
ᐱᑕᖃᖅᑎᓪᓗᒋᑦ ᐃᑲᔫᑕᐅᒍᒫᕐᓂᐊᖅᑐᑦ ᐱᓕᕆᐊᔅᓴᓄᑦ, ᐃᑲᔫᓯᐊᑦ ᑖᒃᑯᓇᙵᑦ ᑮᓇᐅᔭᓂᑦ ᐊᑐᖅᑕᐅᔪᓐᓇᖅᑐᑦ 
ᐃᓕᓯᒍᑕᐅᓗᑎᒃ ᓈᒻᒪᔅᓯᑎᑦᑎᒍᑕᐅᓗᑎᒃ ᑮᓇᐅᔭᒃᑲᓐᓂᐅᒐᔭᖅᑐᓄᑦ. ᑖᓐᓇ ᒪᓕᒃᑲᔭᕐᒥᔪᖅ ᐊᑐᐊᒐᖏᓐᓂᒃ ᐊᓯᖏᑕ 
ᑮᓇᐅᔭᖃᖅᑎᑦᑎᔨᐅᕙᑦᑐᑦ.  

4) ᑕᐃᒪ ᐊᓯᖏᓐᓂᒃ ᑮᓇᐅᔭᖃᖅᑎᑦᑎᔨᐅᕙᑦᑐᓂᑦ ᐱᔭᔅᓴᖅᑕᖃᕐᓂᖏᑉᐸᑦ ᐃᑲᔫᑎᔅᓴᓂᑦ ᐱᓕᕆᐊᔅᓴᕐᒧᑦ, ᑮᓇᐅᔭᑦ 
ᐱᓕᕆᐊᔅᓴᓄᑦ ᑖᒃᑯᙵᑐᐊᖅ ᑮᓇᐅᔭᐃᑦ ᐃᓱᒪᒋᔭᐅᒋᐊᖃᑦᑕᓂᐊᖅᑐᑦ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ 
ᐅᖃᐅᔾᔨᒋᐊᖅᑎᓂᑦ ᑲᑎᒪᔨᕋᓛᕐᓂᑦ. ᑕᐃᒫᒃ ᐱᓇᓱᐊᕈᑎᓕᑦᑕᖃᕐᓂᖅᑲᑦ ᕿᒥᕐᕈᔭᐅᒐᔭᖅᑐᖅ ᑭᓯᐊᓂ 
ᑕᐃᒪᐃᒋᐊᖃᓪᓚᕆᑦᑎᓪᓗᒋᑦ.  

5) ᐃᑲᔫᑕᐅᔪᓐᓇᖅᑐᑦ ᐊᒥᓲᓂᖏᑦ ᓇᓗᓇᐃᖅᑕᐅᓯᒪᔪᑦ ᐊᒥᓲᓂᕐᐹᖏᓐᓅᖓᔪᑦ ᑮᓇᐅᔭᐃᑦ, ᐃᓚᒋᔭᐅᓪᓗᓂ 
ᐃᑲᔫᑕᐅᓯᒪᔪᑦ ᐃᓕᔭᐅᔭᕆᐊᓖᑦ. ᐱᓇᓱᐊᕈᑏᑦ ᐃᑲᔫᑎᓄᑦ ᐅᖓᑖᓃᑦᑐᓄᑦ ᐊᒥᓲᓂᕐᐹᖏᓐᓂ ᐃᑲᔫᑕᐅᒍᓐᓇᖅᑐᑦ 
ᐊᒥᓲᓂᖏᑕ ᐃᓱᒪᒋᔭᐅᒋᐊᖃᑦᑕᓂᐊᖅᑐᑦ ᑲᒪᒋᔭᐅᕙᑦᑐᑦ−ᐊᑐᓂᑦ ᒪᓕᓪᓗᒋᑦ ᐊᒻᒪᓗ ᑐᑭᓯᐅᒪᔾᔪᑎᔅᓴᑲᓐᓂᕐᓂᒃ 
ᐱᒃᑲᓐᓂᕆᐊᖃᕋᔭᖅᑐᓴᐅᓪᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᐱᕕᖃᕈᑕᐅᓂᕐᓴᐅᒋᐊᖃᕋᔭᖅᑐᑎᒃ ᑐᑭᑖᕈᑕᐅᓂᐊᖅᑎᓪᓗᒋᑦ.   

6) ᐃᑲᔫᑏᑦ ᐊᑕᐅᓯᐅᙱᑦᑐᒧᑦ ᐱᓕᕆᐊᕐᒧᑦ ᐊᑐᐃᓐᓇᐅᔪᓐᓇᖅᑐᑦ ᐱᓕᕆᐊᖅ ᐃᓚᖃᖅᑲᑦ ᐊᔾᔨᒌᙱᑐᒡᒍᑎᓂᑦ. 
ᐆᑦᑑᑎᒋᓗᒍ ᑖᓐᓇ ᐃᓚᖃᑐᐃᓐᓇᕆᐊᖃᕋᔭᕐᖓᑦ ᑲᑎᓯᒪᔪᓂᑦ ᑮᓇᐅᔭᓂᑦ 
ᐱᒋᐊᖅᑎᑦᑎᒍᒫᕐᓂᐊᕐᓂᕐᒧᑦ−ᐅᐸᓗᖓᐃᔭᕐᓂᕐᒧᑦ, ᐱᒋᐊᖅᑎᑦᑎᓂᕐᒧᑦ ᐊᒻᒪᓗ ᐱᓕᕆᕕᓕᕆᓂᕐᒥᒃ.  

7) ᐃᑲᔫᑏᑦ ᒪᓕᖃᑦᑕᓂᐊᖅᑐᑦ ᐱᐅᓂᕐᐹᖓᓂᒃ ᐊᑭᖓᓂᒃ ᐊᒻᒪᓗ ᖃᑦᑏᓐᓇᐅᓂᕐᐹᕆᔪᓐᓇᖅᑕᖓᓂᒃ 
ᐱᕈᕐᐸᓪᓕᐊᑎᑦᑎᒍᑕᐅᔭᕆᐊᓕᒻᒥᒃ ᑕᐃᒫᒃ ᖃᐅᔨᒪᑦᑎᐊᓂᐊᕐᖓᑕ ᐱᓕᕆᐊᖅ ᐱᔭᕇᖅᑕᐅᑦᑎᐊᕈᓐᓇᓂᐊᕐᓂᖓᓂᒃ. 
ᑐᑭᓯᔭᐅᖃᑦᑕᓂᐊᖅᑐᑦ ᐱᐅᓂᕐᐹᖓᓂᒃ ᐊᑭᖓ ᐊᒻᒪᓗ ᐱᕈᕐᐸᓪᓕᐊᑎᑦᑎᒍᑕᐅᔭᕆᐊᖃᕐᓂᖓ ᒪᓕᓪᓗᑎᒃ 
ᓈᒻᒪᓂᕐᐹᖓᓂᒃ ᑎᒍᔭᐅᒍᓐᓇᕋᔭᕐᓂᖓᓂᒃ ᐊᒻᒪᓗ ᖃᐅᔨᓴᖅᑕᐅᓯᒪᓂᖓᓂᒃ. 

8) ᑮᓇᐅᔭᐃᑦ ᑭᓪᓕᖃᙱᑦᑐᑦ ᐱᓕᕆᐊᑉ ᐊᑯᓂᐅᓂᕆᓂᐊᖅᑕᖓᓄᑦ, ᐃᒫᒃ ᑐᑭᓕᒃ ᐱᓕᕆᐊᑦ ᐊᔾᔨᒌᙱᑐᒡᒍᑎᓂᑦ 
ᑐᖏᓕᕇᓐᓂᖃᕈᓐᓇᖅᑐᑦ ᐊᒻᒪᓗ ᐊᔾᔨᒌᙱᑐᒡᒍᑎᓂᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖃᕈᓐᓇᖅᑐᑦ.  

9) ᐱᕙᓪᓕᐊᒍᓐᓇᕐᓂᖏᑕ ᑭᓪᓕᖏᑦ ᑮᓇᐅᔭᓂᑦ ᐃᑲᔪᖅᑕᐅᕙᑦᑐᒧᑦ ᐃᓘᓐᓇᖏᓐᓂᒃ ᑮᓇᐅᔭᖃᖅᑎᑦᑎᔨᐅᕙᑦᑐᓂᑦ 
ᐊᑕᐅᓯᕐᒧᑦ ᐱᓕᕆᓂᐅᔪᒧᑦ, ᐸᕐᓇᐅᒻᒧᑦ ᐅᕝᕙᓘᓐᓃᑦ ᐱᓕᕆᐊᔅᓴᕐᒧᑦ 100%ᖑᒻᒪᑦ ᐊᑭᒋᓂᐊᖅᑕᖏᓐᓄᑦ. 

6.0 ᐱᓇᓱᐊᕈᒻᒥ ᐊᑐᖅᑕᐅᔭᕆᐊᓖᑦ 

1) ᐱᓕᕆᐊᓕᒫᓄᑦ: 
i. ᐱᔭᕇᕐᓯᒪᑦᑎᐊᕐᓗᓂ ᐱᓇᓱᐊᕈᑦ ᑎᑎᕋᕐᕕᔅᓴᖅ; 
ii. ᐊᑎᓕᐅᕐᓗᓂ ᓄᓘᔮᓕᕆᓂᕐᒧᑦ ᓇᓗᓇᐃᖅᑕᐅᓯᒪᔪᑦ ᐃᓄᓐᓄᑦ ᑎᒥᐅᔪᓄᑦ ᐊᑎᓕᐅᕐᕕᒻᒧᑦ  
iii. ᐊᓯᖏᑦ ᑐᑭᓯᐅᒪᔾᔪᑎᔅᓴᐃᑦ ᐊᑐᕆᐊᖃᕐᓂᕋᖅᑕᐅᔪᑦ ᐱᓕᕆᐊᖃᕈᒪᕐᓂᒧᑦ ᐱᓇᓱᐊᕈᑎᖓᑕ 

ᕿᒥᕐᕈᔭᐅᓂᐊᕐᓂᖓᓂᒃ  
 

2) ᐱᓕᕆᕕᓕᕆᓂᕐᒧᑦ ᐱᓕᕆᐊᑦ: 
i. ᖃᓄᐃᓕᖓᓂᐊᕐᓂᖓᓂᒃ ᐱᓕᕆᐊᔅᓴᐅᑉ; 
ii. ᓇᓗᓇᐃᔭᕐᓯᒪᓗᑎᒃ ᐊᑐᕆᐊᖃᕐᓂᖓᓂᒃ ᐊᒻᒪᓗ ᐃᑲᔫᓯᐊᔅᓴᑦ. 
iii. ᓇᓗᓇᐃᔭᕐᓯᒪᓗᑎᒃ ᓂᕆᐅᒋᔭᐅᔪᑦ ᐱᓕᕆᓂᕐᒥ ᑲᔪᓯᑎᑕᐅᒐᔭᖅᑐᖅ(ᑐᑦ)  
iv. ᑮᓇᐅᔭᑦ ᐊᑐᖅᑐᔅᓴᑦ ᓇᑭᙶᕐᓯᒪᓂᐊᕐᒪᖔᑕ ᐊᒻᒪᓗ ᖃᓄᖅ ᐊᑐᖅᑕᐅᓂᐊᕐᒪᖔᑕ ᑮᓇᐅᔭᑦ; 

 
3) ᐱᒋᐊᖅᑎᑦᑎᒍᒫᕐᓂᐊᓂᕐᒧᑦ−ᓯᕗᕐᖓᑦ ᐅᐸᓗᖓᐃᔭᐃᓂᕐᒧᑦ: 

i. ᖃᓄᐃᓕᖓᓂᐊᕐᓂᖓᓂᒃ ᐱᓕᕆᐊᔅᓴᐅᑉ 
ii. ᓇᓗᓇᐃᔭᕐᓯᒪᓗᑎᒃ ᐊᑐᕆᐊᖃᕐᓂᖓᓂᒃ ᐊᒻᒪᓗ ᐃᑲᔫᓯᐊᔅᓴᑦ. 
iii. ᓇᓗᓇᐃᔭᕐᓯᒪᓗᑎᒃ ᓂᕆᐅᒋᔭᐅᔪᑦ ᐱᓕᕆᓂᕐᒥ ᑲᔪᓯᑎᑕᐅᒐᔭᖅᑐᖅ(ᑐᑦ)  
iv. ᑮᓇᐅᔭᑦ ᐊᑐᖅᑐᔅᓴᑦ ᓇᑭᙶᕐᓯᒪᓂᐊᕐᒪᖔᑕ ᐊᒻᒪᓗ ᖃᓄᖅ ᐊᑐᖅᑕᐅᓂᐊᕐᒪᖔᑕ ᑮᓇᐅᔭᑦ; 
v. ᓇᒻᒥᓂᖅ ᐲᕐᓯᕕᐅᓚᐅᖅᑎᓪᓗᒍ ᐊᑭᒋᒐᔭᖅᑕᖓᑕ ᓇᓗᓇᐃᕐᓯᒪᓂᖓᓂᒃ. 

 
4) ᐱᓕᕆᕕᒻᒥᑦ ᐱᒋᐊᖅᑎᑦᑎᓂᕐᒧᑦ ᐊᒻᒪᓗ ᐊᖏᓪᓕᒋᐊᖅᑎᑦᑎᓂᕐᒧᑦ ᐱᓕᕆᐊᓄᑦ: 

vi. ᖃᓄᐃᓕᖓᓂᐊᕐᓂᖓᓂᒃ ᐱᓕᕆᐊᔅᓴᐅᑉ 
vii. ᓇᓗᓇᐃᔭᕐᓯᒪᓗᑎᒃ ᐊᑐᕆᐊᖃᕐᓂᖓᓂᒃ ᐊᒻᒪᓗ ᐃᑲᔫᓯᐊᔅᓴᑦ. 
viii. ᓇᓗᓇᐃᔭᕐᓯᒪᓗᑎᒃ ᓂᕆᐅᒋᔭᐅᔪᑦ ᐱᓕᕆᓂᕐᒥ ᑲᔪᓯᑎᑕᐅᒐᔭᖅᑐᖅ(ᑐᑦ)  
i. ᑮᓇᐅᔭᑦ ᐊᑐᖅᑐᔅᓴᑦ ᓇᑭᙶᕐᓯᒪᓂᐊᕐᒪᖔᑕ ᐊᒻᒪᓗ ᖃᓄᖅ ᐊᑐᖅᑕᐅᓂᐊᕐᒪᖔᑕ ᑮᓇᐅᔭᑦ; 
ii. ᖃᐅᔨᒪᔾᔪᑎᔅᓴᒥᒃ ᐃᓕᓯᒍᑕᐅᔭᕆᐊᖃᕐᓂᐊᖅᑐᒥᒃ ᐃᑲᔫᑎᔅᓴᓂᑦ ᐱᓕᕆᐊᕐᒧᑦ; 
iii. ᓇᒻᒥᓂᖅ ᐲᕐᓯᕕᐅᓚᐅᖅᑎᓪᓗᒋᑦ ᐊᑭᒋᒐᔭᖅᑕᖓᑕ ᓇᓗᓇᐃᕐᓯᒪᓂᖓ; 
iv. ᐱᖓᓱᓂᑦ ᐊᕐᕌᒍᓂᑦ ᑮᓇᐅᔭᓕᕆᔾᔪᑎᒥᓃᑦ (ᓇᒻᒥᓂᖅ ᐱᓕᕆᕕᖃᕇᖅᑐᓄᑦ);  
v. ᐱᓕᕆᕕᒻᒧᑦ ᐸᕐᓇᐅᑦ ᐅᕝᕙᓘᓐᓂᑦ ᐱᓕᕆᔾᔪᑎᔅᓴᖅ ᐃᓚᒋᔭᐅᓗᑎᒃ ᑮᓇᐅᔭᓕᕆᔾᔪᑕᐅᒍᒫᕐᓂᐊᖅᑐᑦ ᐊᒻᒪᓗ 

ᐊᑭᓕᕐᓱᐃᓂᕐᒧᑦ ᐸᕐᓇᐅᑦ; 
vi. ᐊᑭᒋᒐᔭᙳᐊᖅᑕᖏᑦ ᓱᓇᒃᑯᑖᓄᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᓄᑦ; 
vii. ᐱᓕᕆᕕᖃᕐᓂᕐᒧᑦ ᓚᐃᓴ; 
viii. ᖃᐅᔨᒪᔾᔪᑎᔅᓴᒥᒃ ᓇᓪᓕᐅᒃᑯᒫᖃᕐᓂᐊᕐᓂᖓᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᒦᑦᑕᐃᓕᑎᑦᑎᓂᕐᒧᑦ 

ᐊᑭᓕᐅᓯᐊᔅᓴᓄᓪᓗ ᐅᕝᕙᓘᓐᓂᑦ ᓇᓪᓕᐅᒃᑯᒫᖅᑕᐅᓯᒪᔾᔮᖏᑉᐸᑦ;  
ix. ᐊᓯᖏᑦ ᓇᓪᓕᐅᒃᑯᒫᑦ, ᓚᐃᓴᐃᑦ ᐊᒻᒪᓗ ᐱᓕᕆᔪᓐᓇᐅᑏᑦ ᐊᑐᕆᐊᖃᖅᑕᖏᑦ ᐱᓕᕆᐊᖓᓅᖓᔪᑦ. 

7.0 ᐱᓇᓱᐊᕈᑦ ᐊᒻᒪᓗ ᐊᖏᖅᑕᐅᖃᑦᑕᕐᓂᖏᓐᓄᑦ ᐊᑐᖅᑕᐅᕙᑦᑐᑦ 

i. ᖃᐅᔨᒋᐊᕈᑕᐅᑎᓪᓗᒍ ᑮᓇᐅᔭᓂᑦ ᑲᒪᔨ ᐱᓕᕆᖃᑎᖃᖃᑦᑕᓂᐊᖅᑐᖅ ᐱᓇᓱᐊᕐᓯᒪᔪᒥᒃ 
ᖃᐅᔨᒪᑦᑎᐊᖃᑦᑕᓂᐊᕐᖓᑎᒃ ᐱᔭᕇᕐᓯᒪᑦᑎᐊᕋᓗᐊᕐᒪᖔᖅ ᐱᓇᓱᐊᕈᑦ ᑐᓂᔭᐅᔪᖅ.  

ii. ᐱᔭᕇᕐᓯᒪᔪᑦ ᐱᓇᓱᐊᕈᑏᑦ ᐊᒻᒪᓗ ᑕᒪᑐᒧᖓ ᑐᕌᖓᔪᑦ ᑎᑎᖅᑲᐃᑦ ᖃᐅᔨᓴᖅᑕᐅᖃᑦᑕᓂᐊᖅᑐᑦ ᑲᑭᕙᒃᑯᓐᓂᑦ.  

iii. ᐊᖏᖅᑕᐅᑉᐸᑕ, ᐱᓇᓱᐊᖅᑐᖅ ᖃᐅᔨᒃᑲᖅᑕᐅᒐᔭᖅᑐᖅ ᐊᒻᒪᓗ ᑎᑎᖅᑲᓛᑦᑖᕐᒥᒃ 
ᐃᑲᔫᓯᐊᖅᑖᕈᓐᓇᕐᓂᕋᖅᑕᐅᓂᖓᓂᒃ ᑐᓂᓯᒐᔭᖅᑐᑦ.  

iv. ᐊᖏᖅᑕᐅᖏᑉᐸᑦ, ᐱᓇᓱᐊᖅᑐᖅ ᖃᐅᔨᒃᑲᖅᑕᐅᒐᔭᖅᑐᖅ ᑎᑎᖅᑲᑎᒍᑦ ᐊᖏᖅᑕᐅᖏᓐᓂᖓᓂᒃ, 
ᐃᓚᖃᕋᔭᖅᑐᓂ ᐱᔾᔪᑎᖓᓂᒃ(ᖏᓐᓂᒃ) ᑐᑭᑖᕋᑕᐅᔫᑉ. ᐱᓇᓱᐊᖅᑐᖅ ᐱᔪᓐᓇᐅᑎᓕᒃ 
ᐊᔪᐃᓐᓇᕆᐊᒃᑲᓐᓂᕈᑎᖃᕈᒪᒍᓂ ᑎᑎᖅᑲᐅᓯᐊᖓᓂᒃ ᐊᖏᖅᑕᐅᓂᖓᓂᒃ ᑲᑭᕙᒃ ᑲᑐᔾᔨᖃᑎᒌᑦ 
ᐊᔪᐃᓐᓇᕆᐊᒃᑲᓐᓂᕈᑕᐅᔪᑦ ᐊᑐᖅᐸᑦᑕᖏᑎᒍᑦ ᐊᒻᒪᓗ ᑐᑭᓯᐅᒪᔾᔪᑎᔅᓴᐃᑦ ᐱᔾᔪᑎᓖᑦ ᑕᒪᑐᒥᖓ 
ᑐᓂᔭᐅᒐᔭᖅᑐᑎᒃ.   

v. ᑲᑭᕙᒃ ᑲᑐᔾᔨᖃᑎᒌᑦ ᑐᑭᑖᕈᑎᖃᕋᓱᖃᑦᑕᓂᐊᖅᑐᑦ 45 ᐅᓪᓗᐃᑦ ᑐᖔᓂ ᑐᓂᓯᔭᐅᓚᐅᖅᑎᓪᓗᒋᑦ 
ᐱᔭᕇᕐᓯᒪᔪᒥᒃ ᐱᓇᓱᐊᕈᒻᒥᑦ.  

8.0 ᐱᓕᕆᐊᑉ ᒥᔅᓵᓄᑦ ᐅᓂᒃᑳᓕᐅᖃᑦᑕᕆᐊᖃᕐᓂᕐᒧᑦ ᐊᑐᖅᑕᐅᖃᑦᑕᕆᐊᓖᑦ  

ᐃᓘᓐᓇᑎᒃ ᐊᖏᖅᑕᐅᓯᒪᔪᑦ ᐱᓕᕆᐊᑦ ᐅᓂᒃᑳᓕᐅᕈᑕᐅᖃᑦᑕᕆᐊᖃᕐᓂᐊᖅᑐᑦ ᐱᓕᕆᐊᕐᒨᖓᔪᓂᑦ ᓇᓗᓇᐃᔭᕐᓯᒪᓗᑎᒃ 
ᑎᑎᖅᑲᐅᓯᐊᖓᓂ ᐃᑲᔫᓯᐊᖅᑖᕈᓐᓇᕐᓂᕋᖅᑕᐅᓂᖓᓂᒃ.  

9.0 ᐃᑲᔫᑏᑦ ᐱᔾᔪᑎᒋᓪᓗᒋᑦ ᑐᑭᖏᑦ  

1) ᐃᑲᔫᑏᑦ ᐅᑎᖅᑎᑕᐅᒋᐊᑐᙱᑦᑐᑦ ᑭᓯᐊᓂ ᑐᑭᓯᔭᐅᓯᒪᔪᖅ ᐃᑲᔫᑏᑦ ᐊᑐᖅᑕᐅᓂᙱᑉᐸᑕ ᐊᖏᖅᑕᐅᓯᒪᔾᔪᑎᖓᓄᑦ 
ᐊᑐᖅᑕᐅᒍᒫᕐᓂᐊᕐᓯᒪᓂᖓᓄᑦ. ᑕᐃᒪ ᑕᐃᒪᐃᑦᑐᖃᖅᑐᒥᓂᐅᑎᓪᓗᒍ ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᐱᓇᓱᐊᑦᑎᐊᖃᑦᑕᓂᐊᖅᑐᑦ ᐅᑎᖅᑎᑦᑎᒐᓱᓪᓗᑎᒃ ᐃᑲᔫᑎᒥᓂᖏᓐᓂᒃ ᑮᓇᐅᔭᓂᑦ.   

2) ᐊᑭᓕᐅᖅᑕᐅᖃᑦᑕᓂᐊᖅᑐᑦ ᐊᖏᖅᑕᐅᓯᒪᔪᑦ ᐃᑲᔫᑎᔅᓴᐃᑦ ᑮᓇᐅᔭᑦ ᑐᕌᖓᑎᑕᐅᖃᑦᑕᕐᓗᑎᒃ 
ᓱᓇᒃᑯᑖᖅᑎᑦᑎᓂᐊᖅᑐᓄᑦ ᐊᖏᖅᑕᐅᓯᒪᔪᓄᑦ ᐊᑭᖏᓐᓄᑦ, ᒪᓕᓪᓗᒋᑦ ᓇᓕᖅᑲᖏᑦ ᐊᑭᓖᒋᐊᖃᕐᓂᕋᐃᒍᑏᑦ 
ᐅᕝᕙᓘᓐᓃᑦ ᐊᓯᖏᑦ ᑕᐃᒪᐃᑦᑐᐃᑦ ᑎᑎᕋᕐᓯᒪᔪᑦ ᓈᒻᒪᒋᔭᐅᔪᑦ ᑲᑭᕙᒃ ᑲᑐᔾᔨᖃᑎᒌᖏᓐᓄᑦ.  

3) ᓈᒻᒪᑎᓪᓗᒍ ᑲᑭᕙᒃ ᑲᑐᔾᔨᖃᑎᒌᖏᑦ ᐊᑭᓖᖃᑦᑕᕈᓐᓇᖅᑐᑦ ᐊᖏᖅᑕᐅᓯᒪᔪᓄᑦ ᐃᑲᔫᑎᔅᓴᓂᑦ ᑮᓇᐅᔭᓂᑦ 
ᑐᕌᖓᑎᓪᓗᒋᑦ ᑎᒥᐅᔪᓄᑦ ᒪᓕᓪᓗᒋᑦ ᓇᓕᖅᑲᖏᑦ ᐊᑭᓕᖅᑕᐅᒍᓐᓇᖅᑐᑦ, ᐃᓚᖃᕐᓗᑎᒃ ᐃᑲᔫᑎᓕᓐᓂᒃ ᑎᑎᖅᑲᓂᑦ 
ᓈᒻᒪᒋᔭᐅᔪᓂᑦ ᑲᑭᕙᒃ ᑲᑐᔾᔨᖃᑎᒌᖏᓐᓄᑦ.   

4) ᐃᓚᖏᑦ ᐅᕝᕙᓘᓐᓃᑦ ᐃᓘᓐᓇᖏᑦ ᑖᒃᑯᐊ ᒪᓕᒋᐊᓖᑦ ᐱᖃᓯᐅᑎᓯᒪᖃᑦᑕᓂᐊᖅᑐᑦ ᐃᑲᔫᑕᐅᔪᓄᑦ:  
i. ᐊᑐᕐᓂᕆᓂᐊᖅᑕᖓ ᐊᖏᖃᑎᒌᒍᑎᐅᑉ; 
ii. ᑭᓪᓕᖃᕐᕕᖓ ᐊᖏᕈᓐᓇᓂᕐᒧᑦ ᐊᑐᐃᓐᓇᐅᑎᑕᐅᔪᓄᑦ; 
iii. ᓇᓗᓇᐃᕐᓯᒪᔪᓂᑦ ᐊᖏᖅᑕᐅᓯᒪᔪᓂᑦ ᐊᑐᖅᑕᐅᓂᐊᕐᓂᖏᓐᓂᒃ ᐃᑲᔫᑏᑦ ᑮᓇᐅᔭᐃᑦ;  
iv. ᓇᓗᓇᐃᔭᕐᓯᒪᓂᖏᑦ, ᐊᒻᒪᓗ ᖃᐅᔨᒪᔾᔪᑎᔅᓴᐃᑦ ᐊᖏᖅᑕᐅᓂᖏᓐᓂᒃ ᐊᓯᖏᑕ ᑮᓇᐅᔭᓕᕆᔾᔪᑎᔅᓴᐃᑦ; 
v. ᑐᓂᓯᔭᐅᓂᖏᓐᓂᒃ, ᐅᕝᕙᓘᓐᓃᑦ ᖃᐅᔨᒪᔾᔪᑎᔅᓴᒥᒃ ᐃᓕᓯᒍᑕᐅᔭᕆᐊᓕᓐᓂᑦ ᐃᑲᔫᑕᐅᓯᒪᔪᓂᑦ 

ᑐᓂᓯᔭᐅᓚᐅᖅᑎᓐᓇᒍ ᓱᓕ;  
vi. ᑐᑭᖏᑦ ᑐᓂᐅᖅᑲᖅᑕᐅᖃᑦᑕᓂᐊᕐᓂᖏᓐᓂᒃ ᐊᖏᖅᑕᐅᓯᒪᔪᑦ ᐃᑲᔫᓯᐊᔅᓴᑦ ᑮᓇᐅᔭᑦ;  
vii. ᓇᓗᓇᐃᕐᓯᒪᓗᑎᒃ ᐊᒥᓲᓂᖏᑦ ᐃᖅᑲᓇᐃᔮᑦ ᓴᖅᑭᓂᐊᖅᑐᒋᔭᐅᒧᑦ ᐅᕝᕙᓘᓐᓃᑦ ᐋᖅᑭᐅᒪᑎᑕᐅᒐᔭᖅᑐᑦ; 
viii. ᐊᖏᕈᑦ ᑲᑭᕙᒃ ᑲᑐᔾᔨᖃᑎᒌᒃᑯᑦ ᑕᑯᔪᓐᓇᖁᓪᓗᒋᑦ ᐊᒻᒪᓗ ᖃᐅᔨᑎᑦᑎᒍᓐᓇᖁᓪᓗᒋᑦ ᐱᓇᓱᐊᖅᑑᑉ ᒥᔅᓵᓄᑦ 

ᑐᑭᓯᐅᒪᔾᔪᑎᔅᓴᓂᑦ ᐊᓯᖏᓐᓄᑦ ᐱᔨᑦᑎᕋᕐᓂᕐᒧᑦ ᑲᑐᔾᔨᖃᑎᖏᓐᓄᑦ; 
ix. ᐊᖏᖅᑕᐅᓂᖅ ᐊᑐᕈᓐᓇᓂᐊᕐᓂᖏᓐᓂᒃ ᓇᓗᓇᐃᔭᕐᓯᒪᓂᖏᓐᓂᒃ ᐱᓕᕆᐊᔅᓴᐅᑉ ᐱᔪᒐᕐᓴᐅᑎᖏᓐᓂ ᑲᑭᕙᒃ 

ᑲᑐᔾᔨᖃᑎᒌᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ; 
x. ᓇᐅᑦᓯᖅᑐᖃᑦᑕᕆᐊᖃᕐᓂᖅ ᐊᒻᒪᓗ ᐅᓂᒃᑳᓕᐅᖃᑦᑕᕆᐊᖃᕐᓂᖅ ᐱᖃᓯᐅᑎᓗᒋᑦ ᑮᓇᐅᔭᓕᕆᓂᕐᒨᖓᔪᑦ 

ᑐᑭᓯᐅᒪᔾᔪᑎᔅᓴᐃᑦ ᐊᒻᒪᓗ ᐊᓯᖏᑦ ᑎᑎᖅᑲᐃᑦ;  
xi. ᐊᓯᖏᑦ ᒪᓕᒋᐊᓖᑦ ᑕᐃᒫᒃ ᐱᔭᕆᐊᖃᕐᓂᖏᑦ ᒪᓕᓪᓗᒋᑦ ᐱᓕᕆᐊᕆᔪᒫᕐᓂᐊᖅᑕᖓᓄᑦ. 

5) ᐊᒻᒪᓗᑦᑕᐅᖅ ᐃᑲᔫᓯᐊᖅᑐᖅ ᐊᖏᕐᓂᐊᖅᑐᖅ ᒪᑯᓂᖓ ᐊᑐᕐᓂᐊᕐᓂᕋᙱᓪᓗᓂ: 

i. ᑐᓂᓯᓂᖅ, ᓂᐅᕐᕈᑎᖃᕐᓂᖅ ᐅᕝᕙᓘᓐᓃᑦ ᖃᓄᑐᐃᓐᓇᓕᒫᑦᑎᐊᖅ ᑎᓕᓯᓗᓂ ᐊᓯᐊᓄᑦ ᑭᓇᑐᐃᓐᓇᕐᒧᑦ 
ᐅᕝᕙᓘᓐᓃᑦ ᑎᒥᐅᔪᒧᑦ ᓇᒻᒥᓂᕆᔭᐅᔪᓂᑦ ᓇᓕᑐᐃᓐᓇᖏᓐᓂᒃ ᐅᕝᕙᓘᓐᓃᑦ ᐃᓘᓐᓇᖏᓐᓂ ᐱᖁᑎᓂᑦ 
ᐱᑖᕆᓯᒪᔭᖏᓐᓂᒃ ᑮᓇᐅᔭᖃᖅᑎᑕᐅᓂᖓᓄᑦ ᐱᓕᕆᐊᖓᓄᑦ;  

ii. ᐊᑐᕐᓂᖅ ᐱᖁᑎᓂᑦ ᐊᓯᐊᓄᑦ ᐱᓕᕆᓂᐅᔪᒧᑦ ᐅᕝᕙᓘᓐᓃᑦ ᐊᓯᐊᓂᒃ ᐱᔾᔪᑎᖃᕐᓗᓂ ᐱᓕᕆᐊᖓᑕ 
ᐊᓯᐊᓄᑦ;  

iii. ᒥᑭᓪᓕᒋᐊᖅᑎᑦᑎᓂᕐᒥᒃ ᐃᓄᒻᒧᑦ ᓇᒻᒥᓂᕆᔭᐅᓂᖓᓂᒃ (51%) ᓇᒻᒥᓂᖁᑎᖓᑕ;  
iv. ᐊᑐᕈᓐᓃᕐᓗᓂ ᐱᖁᑎᖏᓐᓂᒃ ᐱᓕᕆᐊᖓᓅᖓᔪᓂᑦ; 
v. ᐊᐅᓚᓂᖓᓂᒃ ᓄᖅᑲᑎᑦᑎᓗᓂ ᐱᓕᕆᕕᖓᑕ ᓯᕗᕐᖓᒍᑦ ᐊᖏᖅᑕᐅᓯᒪᙱᓪᓗᓂ. 

10.0 ᑐᔅᓯᕋᐅᓯᐅᕈᒪᒐᔭᖅᑐᓄᑦ ᑐᔅᓯᕋᐅᓯᐅᖁᔨᓂᖅ  

ᐊᕐᕌᒍᑕᒫᑦ ᑮᓇᐅᔭᓕᕆᓂᕐᒧᑦ ᐱᒋᐊᓕᕋᐃᑉᐸᑕ (ᐄᐳᓗᒥ), ᑲᑭᕙᒃᑯᑦ ᓴᖅᑭᑎᑦᑎᖃᑦᑕᕐᓗᑎᒃ ᑐᔅᓯᕋᐅᓯᐅᕈᒪᒐᔭᖅᑐᓄᑦ 
ᑐᔅᓯᕋᐅᓯᐅᖁᔨᓂᕐᒥᒃ.  
 
ᑐᔅᓯᕋᐅᓯᐅᕈᒪᒐᔭᖅᑐᓄᑦ ᑐᔅᓯᕋᐅᓯᐅᖁᔨᓂᖅ ᓇᓗᓇᐃᕐᓯᒍᑕᐅᖃᑦᑕᓂᐊᖅᑐᖅ ᑮᓇᐅᔭᐃᑦ ᐊᒥᓲᓂᖏᓐᓂᒃ 
ᐃᓕᔭᐅᓯᒪᔪᓂᑦ ᑲᑐᔾᔨᖃᑎᒌᒃᑯᓐᓂ ᑲᑭᕙᒃᑯᓂᓪᓗ ᐊᕐᕌᒎᓂᐊᖅᑐᒧᑦ.  
 
ᑐᔅᓯᕋᐅᓯᐅᕈᒪᒐᔭᖅᑐᓄᑦ ᑐᔅᓯᕋᐅᓯᐅᖁᔨᓂᖅ ᑐᕌᕈᑕᐅᖃᑦᑕᓂᐊᖅᑐᖅ ᐱᓇᓱᐊᕈᒪᒐᔭᖅᑐᓄᑦ ᐱᕕᒋᖃᑦᑕᓂᐊᖅᑕᖓᓂ 
ᐱᓇᓱᐊᕈᑎᓂᑦ ᓈᒪᔪᓂᑦ ᑲᑭᕙᒃᑯᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ, ᑐᔅᓯᕋᕈᓐᓇᕐᓗᑎᒃ ᑐᓴᐅᒪᕙᓪᓕᐊᑎᑦᑎᔨᒥᑦ 
ᐅᕝᕙᓘᓐᓃᑦ ᐅᖄᓚᖃᑦᑕᕐᓗᑎᒃ ᑲᑭᕙᒃᑯᓐᓄᑦ ᑐᔫᓯᐊᕈᒪᓗᑎᒃ ᑎᑎᖅᑲᓂᐊᕐᕕᒃᑯᑦ.  
 
ᐃᓘᓐᓇᑎᒃ ᐱᓇᓱᐊᕈᓐᓇᕐᓂᖏᓐᓂᒃ ᓇᓗᓇᐃᕐᓯᒍᑕᐅᔪᑦ ᑐᑭᓯᓇᑦᑎᐊᖅᑐᒥᒃ ᑐᓴᐅᒪᑎᑦᑎᒍᑕᐅᖃᑦᑕᓂᐊᖅᑐᑦ 
ᐱᓇᓱᐊᕐᕕᔅᓴᐅᓂᖓᑕ ᒪᑐᕕᔅᓴᖓᓂᒃ, ᐊᑐᖅᑲᓂᓛᒃ. 
  
ᐱᓇᓱᐊᕈᑏᑦ ᐱᔭᐅᖃᑦᑕᓂᐊᖅᑐᑦ ᕿᒥᕐᕈᔭᐅᖃᑦᑕᕐᓗᑎᓪᓗ ᑲᑭᕙᒃᑯᓐᓂ ᐱᕙᓪᓕᐊᔭᖏᑦ−ᒪᓕᓪᓗᒋᑦ ᒪᓕᓪᓗᑎᒃ 
ᒪᓕᒐᖏᓐᓂᒃ ᐱᓇᓱᐊᖃᑕᐅᔪᓐᓇᓂᕐᒧᑦ.  

11.0 ᓇᐅᑦᑎᓯᖅᑐᖃᑦᑕᕐᓂᖅ ᐊᒻᒪᓗ ᐱᓕᕆᕖᑦ ᑭᖑᓂᐊᒍᑦ ᑲᒪᒋᔭᐅᖃᑦᑕᕐᓂᖏᑦ  

ᐃᓚᒋᔭᐅᓪᓗᓂ ᐱᓇᓱᐊᕈᒻᒧᑦ ᐊᒻᒪᓗ ᕿᒥᕐᕈᔭᐅᖃᑦᑕᕐᓂᖏᓐᓄᑦ ᑲᑭᕙᒃᑯᑦ ᖃᐅᔨᓴᖃᑦᑕᓂᐊᕐᒥᔪᑦ ᐱᓇᓱᐊᕐᓯᒪᔪᓂᑦ 
ᑭᖑᓂᐊᒍᑦ ᑲᒪᒋᔭᐅᔭᕆᐊᖃᕐᓂᐊᕐᒪᖔᑕ. ᑎᑎᖅᑲᕐᓂ ᐃᑲᔫᓯᐊᖅᑖᕈᓐᓇᕐᓂᖏᓐᓂ ᒪᓕᒐᔅᓴᖅᑕᖃᕈᓐᓇᖅᑐᖅ 
ᐊᒻᒪᓗ/ᐅᕝᕙᓘᓐᓃᑦ ᐊᑐᓕᖁᔨᔾᔪᑎᓕᐅᕐᓯᒪᒍᓐᓇᖅᑐᑦ ᑭᖑᓂᐊᒍᑦ ᑲᒪᒋᔭᐅᔾᔪᑎᔅᓴᖏᓐᓂᒃ.   

